
 

«Azərbaycan Respublikasının Fövqəladə Hallar Nazirliyi 

haqqında Əsasnamənin, nazirliyin strukturunun və 

işçilərinin say həddinin təsdiq edilməsi barədə» Azərbaycan 

Respublikası Prezidentinin 2006-cı il 19 aprel tarixli, 394 

nömrəli Fərmanında dəyişikliklər edilməsi haqqında 

Azərbaycan Respublikası Prezidentinin Fərmanı 

Azərbaycan Respublikasının Fövqəladə Hallar Nazirliyinin hərbi qulluqçularının və 

xüsusi rütbəsi olan əməkdaşlarının əməyinin ödənilməsi qaydalarının təkmilləşdirilməsi 

məqsədi ilə qərara alıram: 

1. «Azərbaycan Respublikasının Fövqəladə Hallar Nazirliyi haqqında Əsasnamənin, 

nazirliyin strukturunun və işçilərinin say həddinin təsdiq edilməsi barədə» Azərbaycan 

Respublikası Prezidentinin 2006-cı il 19 aprel tarixli, 394 nömrəli Fərmanının 4-cü bəndi 

çıxarılsın. 

2. Azərbaycan Respublikası Prezidentinin 2006-cı il 19 aprel tarixli, 394 nömrəli Fərmanı 

ilə təsdiq edilmiş «Azərbaycan Respublikasının Fövqəladə Hallar Nazirliyi haqqında 

Əsasnamə»nin 10.4-cü bəndinin birinci abzası aşağıdakı redaksiyada verilsin: 

«Nazirliyin hərbi qulluqçularının, xüsusi rütbəsi olan əməkdaşlarının vəzifə və hərbi 

(xüsusi) rütbəyə görə maaşlarının məbləği Azərbaycan Respublikasının Prezidenti 

tərəfindən, pul təminatının digər növlərinin ödənilməsi qaydaları isə Azərbaycan 

Respublikasının Nazirlər Kabineti tərəfindən müəyyən edilir.». 

3. Azərbaycan Respublikasının Nazirlər Kabinetinə tapşırılsın ki, bir ay müddətində: 

3.1. qüvvədə olan normativ hüquqi aktların bu Fərmana uyğunlaşdırılması barədə 

təkliflərini hazırlayıb Azərbaycan Respublikasının Prezidentinə təqdim etsin; 

3.2. Azərbaycan Respublikası Nazirlər Kabinetinin və müvafiq mərkəzi icra 

hakimiyyəti orqanlarının normativ hüquqi aktlarının bu Fərmana 

uyğunlaşdırılmasını təmin etsin və bu barədə Azərbaycan Respublikasının 

Prezidentinə məlumat versin; 

3.3. öz səlahiyyətləri daxilində bu Fərmandan irəli gələn digər məsələləri həll 

etsin. 

4. Bu Fərman dərc edildiyi gündən qüvvəyə minir. 

